
Seroloji testlərlə bağlı tədqiqatların 
nəticəsi gələcəkdə karantin barədə 

qərarların qəbulu zamanı gərəkli ola bilər

Vasif Əliyev qeyd edib, testlər insanlar 
arasında kütləvi şəkildə aparılmayacaq. Bu 
analizlər yalnız təsadüfi seçilmiş əhali qrupla-
rı arasında könüllülük prinsipi ilə aparılacaq. 
Seroloji testlərin aparılmasında məqsəd 
əhalinin COVID-19 xəstəliyinə səbəb olan 
SARS CoV-2 virusuna qarşı immunitetinin 
yaranma vəziyyətini öyrənməkdir: “Bunun 
əsasında müəyyən ediləcək ki, ölkədə nə 
qədər insan daha öncədən bu xəstəliyi ke-
çirib. Əhalinin nə qədər hissəsinin bu virusa 
yoluxmasını bilmək lazımdır, çünki insanların 
çox hissəsi bu xəstəliyi asimptomatik şəkildə 
keçirir”.

Bu təcrübənin digər ölkələrdə də tətbiq 
edildiyini deyən V.Əliyev qeyd edib ki, seroloji 
testlərlə bağlı aparılan tədqiqatların nəticəsi 
gələcəkdə karantin rejiminin sərtləşdirilməsi, 
yumşaldılması ilə bağlı qərarların qəbulu 
zamanı gərəkli ola bilər.

Koronavirusa yoluxduqda insan 
orqanizmində yaranan immunitet müvəqqəti 

immunitet olur: “Virusa yoluxanların 3 ay 
ərzində bu virusa təkrar yoluxmaması barədə 
dəqiq məlumatlar var. Amma 6 aya qədər də 
təkrar yoluxma faktının olması baş verməyib”.

Xatırladaq ki, Azərbaycanda SARS CoV-2 
virusuna qarşı immunitetin öyrənilməsi 
məqsədilə seroloji testlərin həyata keçirilməsi 
üçün fəaliyyət planı hazırlanıb.

Testdən keçməyə razılıq vermiş şəxsin 
evinə yaşadığı ərazi üzrə poliklinikadan 
xüsusi təlim keçmiş qanalma tibb bacısı 
göndəriləcək. İlkin mərhələdə tədqiqatların 
Bakı, Sumqayıt və Gəncə şəhərlərində 
aparılması planlaşdırılır. Tədqiqatlar dövlət 
tərəfindən alınaraq ölkəyə gətirilmiş Almani-
yanın EUROIMMUN şirkətinin istehsalı olan 
reaktivlərlə aparılacaq.

 “Xalq qəzeti”

Dövlətimizin başçısı müşavirədən 
sonra “Su ehtiyatlarından səmərəli 
istifadənin təmin edilməsi ilə bağlı əlavə 
tədbirlər haqqında” 27 iyul 2020-ci il 
tarixli və “Əkin sahələrinin suvarma 
suyu ilə təminatının yaxşılaşdırılması-
na və əhalinin içməli suya tələbatının 
ödənilməsinə dair əlavə tədbirlər 
haqqında” 12 avqust 2020-ci il tarixli 
sərəncamlar imzalayıb. Ölkə rəhbəri, 
eyni zamanda, 27 iyul 2020-ci il tarixli 
müvafiq sərəncamla “Su ehtiyatlarından 
səmərəli istifadənin təmin edilməsinə dair 
2020–2022-ci illər üçün Tədbirlər Planı” 
təsdiqləyib. 

İstər müşavirədə, istərsə də adları 
çəkilən sənədlərdə Kənd Təsərrüfatı 
Nazirliyi və aidiyyəti qurumlar qarşısında 
konkret və ciddi vəzifələr qoyulub.

Kənd Təsərrüfatı Nazirliyi yanında 
Aqrar Kredit və İnkişaf Agentliyindən 
verilən məlumatda bildirib ki, Prezident 
İlham Əliyevin müvafiq sərəncamı ilə 
ayrılan vəsaitin xüsusilə müasir suvar-
ma sistemlərinin alışına yönəldiləcək. 
Məlumatda, həmçinin 2019-2020-ci 
illərdə müasir suvarma sistemlərinin alın-
ması üçün fermerlərə dövlət tərəfindən 
30 milyon manata yaxın güzəşt məbləğin 
ödənildiyini də vurğulanıb: “Kənd 
Təsərrüfatı Nazirliyində ölkənin su ehti-
yatlarının istifadəsində səmərəliliyi artır-
maq məqsədilə fermerlər arasında müasir 
suvarma sistemlərinin tətbiqinin təşviqi 
prioritet məsələ kimi diqqətdə saxlanılır. 
Torpaq sahələrinin həcmindən asılı olaraq 
hər növ müasir tipli suvarma sistemi 
mövcuddur və bu sistemlər ölkəmizdə 
müxtəlif təchizatçılar tərəfindən təklif 
edilir. Sudan səmərəli istifadə edərək 
və su itkisinə yol vermədən yüksək 
məhsuldarlığa nail olmaq mümkündür. 
Dövlətin təqdim etdiyi güzəşt və faizsiz 
kredit fermerlər üçün müasir suvarma 
sistemlərini daha əlçatan edir”.

Qeyd edək ki, ölkə başçısının 
imzaladığı müvafiq sərəncamla kənd 
təsərrüfatı texnikasına, texnoloji ava-
danlığa, suvarma sistemləri və soyuducu 
anbar dəstlərinə, damazlıq heyvanlara 

dövlət büdcəsinin vəsaiti hesabına 
güzəştlərin tətbiqi ilə əlaqədar maliyyə 
vəsaitinə yaranmış ehtiyacın qarşılanma-
sı məqsədilə Azərbaycan Respublikası 
Prezidentinin ehtiyat fondundan və 
dövlət büdcəsindən hər birindən 20 mil-
yon manat olmaqla, ümumilikdə Kənd 
Təsərrüfatı Nazirliyi yanında Aqrar 
Kredit və İnkişaf Agentliyinə 40 milyon 
manat ayrılıb.

Prezident İlham Əliyevin avqustun 
12-də imzaladığı “Əkin sahələrinin 
suvarma suyu ilə təminatının yaxşı-
laşdırılmasına və əhalinin içməli suya 
tələbatının ödənilməsinə dair əlavə 

tədbirlər haqqında” sərəncama əsasən, 
“Azərsu” Açıq Səhmdar Cəmiyyəti və 
Dövlət Neft Şirkətinə əhalisi 65 min 
122 nəfər olan 15 rayonun 24 yaşayış 
məntəqəsində əkin sahələrinin və əkin 
üçün istifadə olunan həyətyanı torpaq 
sahələrinin suvarma suyu ilə təminatının 
yaxşılaşdırılması, habelə əhalinin içməli 
suya tələbatının ödənilməsi üçün 24 ədəd 
subartezian quyusunun qazılmasını təmin 
etmək tapşırılıb. Həmçinin bu məqsədlər 
üçün Azərbaycan Respublikasının 2020-
ci il dövlət büdcəsində nəzərdə tutulmuş 
Prezidentin ehtiyat fondundan “Azərsu” 
Açıq Səhmdar Cəmiyyətinə 756 min 
manat ayrılıb.

Hazırda ölkəmizdə suvarma suyunda 
yaranan problemin aradan qaldırılması 
istiqamətində tədbirlər davam etdirilir. 
İmişlidəki antropen göllərdən Baş Muğan 
kanalına qısa müddətdə 3,5 milyon kub-
metr su vurulub. Nəticədə İmişli, Saatlı 
və Sabirabadın əkin sahələrində suvarma 
işləri daha da yaxşılaşıb. Görülən işlərin 
davamı olaraq İmişli rayonu ərazisində 
yerləşən göllərə baxış keçirilib və həmin 
su mənbələrindən suvarma işləri üçün 
istifadə etmək məqsədəuyğun sayılıb. 

Artıq göl üzərində yerləşən üzən 
nasos stansiya vasitəsilə avqustun 3-dən 
Baş Muğan kanalına su vurulmasına 

başlanılıb. Səkkiz gün ərzində Baş 
Muğan kanalına 3,5 milyon kubmetr su 
nəql edilib və kanal boyunca yerləşən, 
su çatışmazlığından əziyyət çəkən 
əkin sahələrinin su təminatı yaxşılaşıb. 
Görülən işlər xüsusilə də İmişli və Saatlı, 
qismən də Sabirabad rayonlarının pambıq 
tarlalarında suvarma işlərinə müsbət 
təsir göstərib. Ümumiyyətlə, vurulan su 
hesabına həmin rayonlarda 5 min hektar 
sahənin suvarılması yaxşılaşıb.

Bu gün qarşıda duran əsas 
vəzifələrdən biri müasir, mütərəqqi 
suvarma texnologiyalarından istifadə 
olunmasıdır. Bu texnologiyalar həm su 
resurslarından səmərəli istifadəyə, həm 

də fermerlərin daha çox məhsul istehsa-
lına əlverişli imkan verir. Bu məqsədlə 
Azərbaycan Prezideni müasir suvarma 
texnologiyalarının subsidiyalaşdırılması 
üçün əlavə vəsait ayırıb. Bu vəsaitin 
dövlət başçısının tapşırığına uyğun olaraq 
əsasən müasir suvarma sistemlərinin sub-
sidiyalaşdırılmasına xərclənməsi nəzərdə 
tutulub. 

Yeri gəlmişkən, bu gün respub-
likada damlama suvarma sisteminin 
tətbiq edilməsinə daha böyük ehtiyac 
duyulur. Elə buna görə də fermerlər 
tərəfindən Kənd Təsərrüfatı Nazirliyinə 
müraciətlərin sayı getdikcə artır. 

Hazırda fermerlər su çatışmazlığının 
mənfi nəticələrini aradan qaldırmaq üçün 
suvarmada müasir texnologiyalara, inno-
vativ üsullara daha çox üstünlük verirlər. 
Çünki təsərrüfatlarda müasir suvarma 
sistemlərinin quraşdırılması fermerlərin 
sudan qənaətlə istifadəsinə əlverişli şərait 
yaradır. Eyni zamanda, müasir sulama 
üsulları məhsulun maya dəyərini aşağı 
salır, məhsuldarlığı çoxaldır, fermerlərin 
gəlirlərini artırır. 

Məhz bu səbəbdən də suvarma 
sistemləri güzəşt tətbiq olunan kənd 
təsərrüfatı texnikası və avadanlığı 
siyahısına daxil edilib. Fermerlər 20 
faiz ilkin ödəniş hesabına bu müasir 
sistemləri alaraq təsərrüfatlarında istifadə 
edirlər. Alınan məhsulun qiymətinin 40 
faizi dövlət, qalan 40 faizi isə banklar 
tərəfindən kreditləşdirilir. Kreditin əsas 
hissəsini fermer, faizlərini isə yenə dövlət 
ödəyir. 

Fermerlərin bildirdiyinə görə, 
Azərbaycan Prezidentinin kənd 
təsərrüfatı məhsulları istehsalçıları-
na dövlət büdcəsi hesabına verilən 
güzəştlərin maliyyələşdirilməsi ilə bağlı 
imzaladığı sözügedən sərəncam aqrar 
sahədə müasir texnologiyaların tətbiqini 
genişləndirmək və səmərəliliyi artırmaq 
üçün daha bir təkan olacaq.

“Xalq qəzeti”

Bakıda 10-15-ə yaxın 
taksi firması fəaliyyət göstərir. 
Tariflər isə bir-birindən 
fərqlidir. Əksəriyyəti müştərini 
ilk 10 dəqiqə gözləmək üçün 
heç bir məbləğ tələb etmir, 
sonrakı hər dəqiqə üçün isə 5 
qəpik hesablayır. Bir kilo-
metr məsafə isə 0,4-2 manat 
arasında qiymətləndirilir. Bəzi 
firmalar tarifi fərqli əsaslarla 
müəyyənləşdirib. Belə ki, 4 
kilometrə qədər 2,40 manat 
təklif edən də var, 2 kilometrə 
görə 2,20 manat təklif edən də. 
Amma bəzi firmaların tıxac 
saatları üçün fərqli tələbləri 
var. Axşamüstü 17.00-19.00 
radələrində gediş haqqına 
1 manat əlavə tələb edən 
firmaları da yaddan çıxarmaq 
olmaz. Bütün hallarda seçim 
bizim – taksi xidmətindən 
istifadə edənlərindir.

 Masazırda yaşayır, Res-
publika Klinik Xəstəxanasında 
çalışıram. Taksi xidmətindən 
daimi istifadə edən biri kimi 
onu da demək istəyirəm ki, 
firmalarla əməkdaşlıq edən 
taksi sürücüləri ilə çalışmaq 
heç də hər zaman sərnişinə 
rahatlıq gətirmir. Bəzən şəhəri 
yaxşı tanımayan, naviqator 
sistemi mükəmməl səviyyədə 
çalışmayan sürücülərlə 
sərnişinlər arasında narazı-
lıq yaranır. Müştəri evinə, 
iş yerinə taksi sifariş edir, 
amma sürücü verilən ünvanın 
naviqatorda görünmədiyini 
deyərək, məsafəni uzadır. 
Bəzən dəqiqələrlə taksi 
sürücüsünə yeri başa salmaq 
lazım gəlir ki, bu da əlavə 
əsəb deməkdir. Ona görə də 
taksi xidməti ilə məşğul olan 
firmalar sürücülərlə müqavilə 
bağlayarkən bunu mütləq 
diqqətdə saxlamalıdırlar. İlk 
“London taksi”ləri Bakıya 
gələndə ona alışmamış-
dıq. Amma sonralar ən çox 
istifadə etdiyimiz məhz həmin 
taksilər oldu. Hətta 2015-ci 
ildə, Azərbaycan tarixinin 

ən böyük idman tədbirinə 
hazırlıqların davam etdirildiyi 
bir vaxtda beynəlxalq aləmdə 
Bakının rəmzlərindən biri 
kimi tanınan 250-dən çox 
“London taksi”ləri yeni di-
zaynla – “Bakı- 2015” loqosu 
ilə sərnişinlərin istifadəsinə 
verildi. 

 Nəqliyyat, Rabitə və 
Yüksək Texnologiyalar 
Nazirliyinin tabeliyində 
fəaliyyət göstərən ‘’Bakı 
Taksi Xidməti’’ Məhdud 
Məsuliyyətli Cəmiyyəti 6 
nəfərlik müştəri salonu olan, 
müasir standartlara cavab 
verən “TX” modelli yeni 100 
ədəd “London taksi”sinin 
vətəndaşlar üçün xidmətə hazır 
olduğunu bildirib. Nazir Ra-
min Quluzadə Prezident İlham 
Əliyevə avqustun 12 - də yeni 
taksilərin xüsusiyyətləri barədə 
məlumat verərək bildirib ki, 
yeni taksilərdə həm sürücülər, 
həm də sərnişinlər üçün tam 
təhlükəsiz və rahat şərait təmin 
olunub. “TX” modelli yeni 
taksilərin bir sıra üstünlükləri 
var. Belə ki, bu model taksilər 
yanacaq əvəzinə elektriklə 
işləyir. Avtomobillərin 
cərəyanla təmin olunması 
çətinlik yaratmayacaq. Çünki 
taksiləri həm ev şəraitində, 

həm də xüsusi quraşdırılmış 
məntəqələrdə cərəyanla təmin 
etmək mümkündür. Smart 
konfiqurasiyalı avtomobil 130 
kilometrə qədər sırf elektriklə 
çalışır, sonra rejimin dəyişməsi 
mümkündür. Bu isə ətraf 
mühitə və ekologiyaya ziyan 
vurulmaması deməkdir.

 Avtomobilin üstünlükləri 
çoxdur. Belə ki, özü yoldakı 
sürət həddi barədə sürü-
cünü xəbərdar etdiyindən, 
Smart texnologiyaların geniş 
tətbiq edildiyi taksilər həm 
sürücü, həm də sərnişinlər 
üçün təhlükəsizdir. Sürücü 
idarəetməni itirdikdə və ya yol 
trayektoriyasını dəyişdikdə 
xüsusi sensorlar ona müvafiq 
məlumatı ötürür.

 Bildirildiyinə görə, yeni 
taksilərin sərnişin kabinəsi 
digər “London taksi”lərindən 
fərqli olaraq daha genişdir və 
altı oturacağı var. Bu da ailəvi 
istifadə üçün maddi cəhətdən 
sərfəlidir. Avtomobillərdə 
USB portlar, “Wi-Fi” və 
GPS quraşdırılıb. Sürücü ilə 
sərnişin arasında əlaqəni mi-
nimuma endirmək üçün şüşə 
arakəsmə mövcuddur. Bu isə 
pandemiya dövründə təcrid və 
sosial məsafə baxımından da 
olduqca əlverişlidir. Kabinədə 

sürücü ilə əlaqə üçün xüsu-
si mikrofon, görmə qüsurlu 
sərnişinlər üçün brayl əlifbası 
ilə idarəetmə paneli, eşitmə 
əngəllilər üçün isə təlimat 
lövhəsi var. Avtomobil fiziki 
əngəllilər üçün pandusla təchiz 
edilib. Bu taksilərdə ödənişi 
post-terminal vasitəsilə də 
həyata keçirmək mümkün 
olacaq. Bir sözlə, sərnişin 
rahatlığı baxımından təmin 
olunmuş salona malik taksilər 
əminik ki, hamı tərəfindən 
rəğbətlə qarşılanacaq və ona 
tələbat çox olacaq.

 Prezident İlham Əliyev 
taksilərlə tanış olarkən, 
ona məlumat verildi ki, 
hazırda paytaxtda “Bakı 

Taksi Xidməti’’ Məhdud 
Məsuliyyətli Cəmiyyətinin 
1200 taksisi sakinlərə xidmət 
göstərir. London “TX4” 
modelləri 5 nəfərlikdir.

Onu da qeyd edək ki, yeni 
gətirilən taksilər “Android” 
sistemi ilə təchiz olunub. Bu 
isə sürücülər üçün geniş im-
kanlar açır. Belə ki, sürücülər 
bütün prosesi monitor 
vasitəsilə idarə edəcəklər.

Ölkənin gündən – günə 
inkişaf etdiyi, pandemiya 
dövründə də sosial tədbirlərin 
həyata keçirildiyi, abadlıq-qu-
ruculuq işlərinin davam etdiyi 
bir vaxtda, sakinlərin istirahəti 
üçün yeni parkların salınması, 
onlara şəhər nəqliyyatından 
istifadəni daha asanlaşdırmaq 
üçün Bakıya yeni taksilərin 
gətirilməsi xəbəri inanıram ki, 
hər kəsin ürəyindəndir. Çünki 
ən uzun yolu da cüzi məbləğlə 
yaxın etmək, vacib hadisələrə 
tez yetişmək baxımından taksi 
xidmətinin əvəzi yoxdur.

Bütün şəhər sakinləri 
adından dövlət başçımıza 
xalqın firavanlığı, rahatlığı 
naminə gördüyü işlərə görə 
minnətdarlığımızı bildirir, 
uğurlar arzulayırıq. Görürük 
ki, Prezidentin istədiyi odur 
ki, xalqımız rahat və sağlam 
yaşasın, əziyyət çəkməsin.

Günel MƏMMƏDZADƏ, 
Bakı şəhər sakini

14 avqust 2020-ci il, cümə

Azərbaycan Prezidenti İlham Əliyev iyulun 23-də  
videoformatda keçirilən su təsərrüfatının 
vəziyyətinə həsr edilən müşavirədə respublikada 

içməli su və meliorasiya layihələrinin hər zaman diqqət 
mərkəzində saxlanıldığını, bu sahədə böyük həcmdə iş 
görüldüyünü, lakin qarşıya qoyulan məqsədə hələ tam nail 
olunmadığını bildirib. Ona görə də bundan sonra içməli su 
və meliorasiya layihələrinin gündəlikdə ən vacib məsələlər 
kimi duracağını diqqətə çatdırıb.

Aqrar sektorda su çatışmazlığının aradan 
qaldırılması üçün ciddi tədbirlər görülür

Los-Anceles polisi azərbaycanlılara 
hücum edən erməniləri axtarışa verib

Məlum olduğu kimi, Ermənistan si-
lahlı qüvvələrinin Azərbaycan ilə dövlət 
sərhədində törətdiyi hərbi təxribatdan 
sonra Amerikada yaşayan bir qrup 
erməni Azərbaycanın Los-Ancelesdəki 
baş konsulluğu qarşısında etiraz aksi-
yası təşkil edib. Hadisə zamanı aqressiv 
erməni nümayişçiləri Azərbaycan ic-
ması nümayəndələrinə hücum edib və 
həmvətənlərimizə xəsarət yetiriblər.

Hadisədən sonra Los-Anceles Polis 
İdarəsi azərbaycanlılara qarşı həyata keçi-
rilmiş bu zorakılığı nifrət zəminində törədilən 
cinayət maddəsi üzrə araşdırır. Los-Anceles 
polisi nifrət zəminində cinayət törədən azı üç 
nəfərin müəyyənləşdirildiyi barədə məlumat 
yayıb. Polis onlardan birinin fotosunu yaya-
raq bu şəxsin Azərbaycanın Los-Ancelesdəki 
baş konsulluğuna və azərbaycanlılara hü-
cum edənlərin arasında olduğunu və fəallıq 
göstərdiyini qeyd edib.

Polis görüntüsü yayılan şəxsin yaşının 
25-35 arasında, boyunun 165-170 sm, keçəl 
və saqqallı olduğunu bildirib. Onun açıq na-
rıncı və ya çəhrayı rəngli bir köynək geyindi-
yi, həmçinin sol biləyinə qolbaq taxdığı qeyd 
olunub.

Digər iki şübhəli şəxsin isə qara köynək 
və mavi cins şalvar geyindikləri bildirilib. 
Onlar haqqında əlavə məlumat verilməyib.

Los-Anceles polisi əhaliyə müraciət 
edərək bu şəxsin tapılması üçün köməklik 
göstərməyi xahiş edib.

Almaniya yaxın aylarda 
öz vaksinini istehsal edə bilər

Almaniya istehsalı 
olan koronavirus 
vaksini yaxın aylarda 

təqdim oluna bilər. Almani-
yanın səhiyyə naziri Yens 
Şpan bildirib ki, bu vaksi-
ninin hansı xüsusiyyətlərə 
malik olacağı barədə danış-
maq hələ tezdir.

Y.Şpan, həmçinin Alma-
niyada koronavirusa yoluxma 
hallarının artmasının narahatlıq 
doğurduğnu qeyd edib.

Bu günədək Almaniyada 
219,9 min nəfər virusa yoluxub, 
onlardan 1 445 nəfəri son sut-
kada qeydə alınıb. 9 276 nəfər 
virusun qurbanı olub.

“Xalq qəzeti”

Rasim Səttarzadə qeyd edib ki, Ekologi-
ya və Təbii Sərvətlər, Daxili İşlər, Nəqliyyat, 
Rabitə və Yüksək Texnologiyalar nazirlikləri, 
Dövlət Sərhəd Xidməti, Azərbaycan Milli 
Elmlər Akademiyası, Dövlət Neft Şirkəti, 
“Azərsu” ASC, Meliorasiya və Su Təsərrüfatı 
ASC və ETSN yanında İctimai Şuranın 
nümayəndələrinin iştirakı ilə keçirilən görüşdə 
Xəzərin ekoloji problemləri, görülmüş və 
görüləcək işlər, dənizin ekoloji mühitinə mənfi 
təsirlərin azaldılmasına birgə nail olunması 
ətrafında müzakirələr aparılıb. 

“Onlayn görüşdə aidiyyəti qurumların, 
ictimaiyyətin və qeyri-hökumət təşkilatlarının 
bu istiqamətdə fəaliyyətinin vacibliyi vur-
ğulanıb, Xəzərin çirklənmədən qorunma-
sı məsələsinin gündəmdə saxlanılması, 
konkret tədbirlərin görülməsi və cavabdeh 
məsul tərəflərlə mütəmadi fikir mübadiləsinin 
aparılması qərara alınıb”.

 “Xalq qəzeti”

Tibbi Ərazi Bölmələrini İdarəetmə Birliyinin 
(TƏBİB) infeksion xəstəliklər üzrə işçi qrupu-
nun rəhbəri, infeksionist Vasif Əliyev bildirib 
ki, Azərbaycanda əhali arasında SARS CoV-2 
virusuna qarşı seroloji testin keçirilməsinə 
ehtiyac var.

Xəzərin ekoloji problemlərinə 
dair videokonfrans keçirilib

Xəzər dənizinin çirklənməsinin 
qarşısının alınması və bu proble-
min aradan qaldırılması məqsədilə 
ETSN-nin təşkilatçılığı, maraqlı və 
məsul tərəflərin iştirakı ilə “Xəzər 
dənizinin ekoloji vəziyyəti: risklər 
və təkliflər” mövzusunda video-
konfrans formatında görüş keçirilib. 
Bunu nazirliyin şöbə müdiri Rasim 
Səttarzadə bildirib.

Yeni taksilərdən istifadə 
hamıya sərfəli olacaq

Yeni taksilərdən istifadə 
hamıya sərfəli olacaq

Son illər Azərbaycanda fəaliyyəti güclənən 
sahələrdən biri də taksi xidməti təklif edən firmalardır. 
Sayı gündən-günə artan bu firmalar sərnişinlərə də xeyli 
variantlar irəli sürürlər. Səfərlər daha da ucuzlaşır, kom-
fort daha yüksək səviyyəyə çatır. Nəticədə hətta maşını 
olan vətəndaşlar da taksi xidmətindən istifadəyə üstün-
lük verir. Çünki bəzən şəhərə gedib parkinq yeri tapmaq, 
təkcə iki saatlıq parkinq üçün 3 manata yaxın vəsait 
ödəmək heç də sərfəli deyil.

